Súðavíkurhreppur

- Fundargerð -

28. (AUKA) fundur sveitarstjórnar kjörtímabilið 2006-2010
Árið 2008, þriðjudaginn 15. apríl kl. 16:00 var haldinn aukafundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir og Barði Ingibjartsson. Valgeir Rúnar Hauksson var í símasambandi á fundinum.  Jafnframt sátu Garðar Sigurgeirsson, Yordan Slavov Yordanov og Guðmundur Birgir Ragnarsson varamenn sveitarstjórnar.
Oddviti setti fundinn, bauð fundarmenn velkomna og óskaði eftir athugasemdum við fundarboð.
Engar athugasemdir gerðar við fundarboðið.

Dagskrá:

1. Uppsagnarbréf Ómar Más Jónssonar, sveitarstjóra, dags. 13.04.08 


1. Uppsagnarbréf Ómar Más Jónssonar, sveitarstjóra, dags. 13.04.08 

Í bréfinu kemur fram að Ómar Már segi upp starfi sínu sem sveitarstjóri Súðavíkurhrepps og samkvæmt ráðningarsamningi sé uppsagnarfrestur þrír mánuðir sem taki gildi frá og með næstu mánaðarmótum.
Bókun sveitarstjóra:
Ákvörðun mín  um uppsögn er fyrst og fremst af persónulegum ástæðum. 
Ég hef undanfarin sex ár sem sveitarstjóri Súðavíkurhrepps átt mjög gott samstarf og góða samvinnu við starfsfólk sveitarfélagsins, sveitarstjórn og alla aðra sem að málefnum sveitarfélagsins hafa komið.  Það hefur jafnframt verið bæði gefandi og þakkarvert að hafa fengið að starfa að málefnum sveitarfélagsins á þessu tímabili.  
Súðavíkurhreppur hefur ekki farið varhluta af þeirri byggðaröskun sem einkennt hefur mörg sveitarfélög á landsbyggðinni og hefur m.a. sýnt sig í fólksfækkun og margvíslegum erfiðleikum í atvinnulífinu.   
Þrátt fyrir það hefur Súðavíkurhreppur undanfarin ár spyrnt fast við fótum og átt þannig þátt í að koma á jákvæðum breytingum í sveitarfélaginu til að vega upp á móti erfiðum ytri skilyrðum.  
Það er skoðun mín að sveitarfélagið sé vel undir framtíðina búið, þó svo að full ástæða sé til að hlúa vel að núverandi verkefnum og jafnframt leita nýrra tækifæra sem hafa það að markmiði að efla enn frekar ferðaþjónustu, búsetuskilyrði og atvinnuhætti í sveitarfélaginu.
Lagt fram til kynningar.

Fleira ekki gert, fundargerð upplesin og samþykkt. Fundi slitið kl. 16:50
Sign:
Ómar Már Jónsson
Barði Ingibjartsson
Hulda Gunnarsdóttir

Garðar Sigurgeirsson
Yordan Slavov Yordanov

Guðmundur Birgir Ragnarsson.

